
P R E Z 0 8 D E S U S C R I Z Ó N 
Na Gruña, ó mes, 4 0 c ts . 
F o r a , » 50 » 
Coste r u n n ú m e r o 1 0 » 
A m é r i c a 2 pts. t r i m e s t r e 

Idearium da Irmandade da Pala en Galicia e ñas colonias gallegas d'Hmérica e Portugal 

UNHA N O V A X O R N A D A G R O R I O S A 

HOMENAXE ÓS MÁRTIRES DE CARRAL 

Cj^UMOS Os Amigos da Fala a Carral c'o 
ouxeto de relembrar un novo aniversa

rio da morte d'aquelas vitimas da tiranía 
centralista. Fumos o derradeiro domingo. 
Fixemos unha xira hrilante e froitifera, 
que gabaron por anticipado dous colegas 
Gruñeses: La Voz del Obrero e La Ciudad. 

Describiré o auto, como debéramos des-
cribilo, non é cousa doada, porque no noso 
holetin xa hai pouco espazo. Obríganos, 
pois, isto a sintetizare. 

Logo da chegada dos hirmáns—y-algun-
has persoas mais sinificadas coma os seño
res Moret, Trábadela e Ferina—o termo do 
viaxe, fono o cimenterio de San Esteban de 
Paleo pra visital-as covas onde durmen o 
derradeiro sonó aqueles homes románticos 
e xenerosos, mais esquecidos do que déberan 
Mío, a quenes o bárbaro ausolutismo cen
salista aldraxou, aldraxando n'eles a tod'a 
nosa térra pol-os labres do xeneral Concha, 
cando dixo, bulrándose da santidade d'un 
instante tráxico, según reza a Hestoria: 
«Galegos, ¿QUEBEDES SER LEBBES? 
Pois serédelo.» 

A l i , n'un momento de cordial emoción, 
0 venerabel amigo D. Manoel Insua San-
tos, militar xubilado que leva no seu peito 
Cobres arelas de libertade—que non sinten 
¡at! a maioria dos rapaces das nosas vi-
^—•propuxo a ideia de facer unha suscri-

ción pra erguer un mausoleo sinxelo, pro 
diño, os héroes do alzamento galego do 
1846. Y-a ideia foi acetada. Recaudáronse 
preto de 50 pesetas no auto, e c'os nomes 
dos donantes abriremos unha lista no prói-
simo número d' A NOSA TERRA. . 

Logo díxose unha misa con responso na 
ermida do Socorro que costeou do seu peto o 

Cimenterio de San Esteban de Paleo 

ifldei>rende, xupentude de sapos! 

notabre e patriota hestoriador do feito que 
se lembraba, D. Francisco Tettamancy. 

Siguidamente organizouse un mitin, ó 
aire libre, tendo por tribuna os oradores a 
base do cruceiro que ergueu en boa hora a 
«•Liga Galega da Cruña»—xa morta—en 
lembranza dos mártires, na praza de Ca
rral. 

Todal-as xentes d'aquel pobo a mais 
d'unha milleira de labregos, asistirán ó 
auto, escoitando e apraudind'os que fala-
ban, con verdadeiro entusiasmo. Somellaba 
unha minsión, ben que de xeito cidadán. 

Persentou os oradores en verbes cheos 
de fogosidade, D. Francisco Tettamancy, 
home de meito talento e de gran corazón. 
Nos seus olios brilaba a xenreira que pro
duce a inxusticia. 

Siguiu no uso da palabra, Xosé Paredes, 
un rapaz que ali fixo seu debut coma ora
dor galego con verdadeiro éisito. Tivo unha 
lembranza pr}ás vitimas da Urania, empa-
rellando no seu recordó ds mártires de Ca
rral con Casement, Rizal e outros nomes 
sinificados. 

Logo falou Antón Villar Ponte, trazan
do unha breve síntesis hestórica. Dixo 
que Galicia, eterno Nazareno, alcontrou o 
martirio unha vez mais en Carral. «Eiqui 
está—berraba—a cruz simbólica que lemhra 
aquel martirio: cruz de pedra, cruz de gra-

nito, verdadeira cruz galega, axeitada á 
nosa naturem; cruz dina d'emparellárese 
có'as cruces de pau, emhrema da redención 
cristiana, e non co'esas cruces de ferro en 
cuio nome a Urania ensanguenta y-asoha-
lia hoxe o mundo». «Eiqui—-dicia—debe
rán vir adeprendere as podres xuventudes, 
tuberculosas do esprito, que dobregan o 
espinazo ñas nosas vilas, ante os amos que 
reparten credencias, chamándonos cursis e 
tolos a cantos sentimos e pensamos, a can
tos non queremos seré neutrales en nada, 
porque perfeririamos a morte o alcume de 
neutros». «Din—concruyeu—que a vía lác
tea guiaba ós pelengrinos que iban a Com-
postela. Que a via roxa que vai do Medulio 
á Frouseira e da Frouseira a Carral, nos 
guie a nos-». 
• Falou, pol-o derradeiro. Lois Pena Novo. 
Foi unha fermosa conferencia, posta o al
cance dos labregos, sobor dos benficios da 
cooperación. Dixo que a redención dos tra-
bailadores do campo ha seré obra d'aque-
les traballadores mesmos. Citou elocuentes 
e sinxelas estadísticas amostradoras das 
ventaxas dos sindicatos agrarios. Invitou-
nos a asociárense n'un senso alleo a toda 
política, que lies dará mañán preña liber-
tade económica, redimíndoos das poutas da 
usura e do caciquismo. 

Festivo tan feliz, e tanto o seu costume 
n'estes trafegos d'organización lóbrega—a 
él se lie deben moitos prósperos sindicatos 
que hoxe hai na comarca villalbesa—que 
pouco dimpois de ficar o mitin, xa se daban 
os primeiros pasos pra costituir unha so-
ciedade agrícola en Carral. 

Pena Novo, na compaña d'outros hir-
máns, voltara axiña a aquela vilapra com-
pretar o auto do derradeiro domingo. Logo 
en todal-as aldeias do derredor da Gruña 
fárase unha labor sometíante. F non pode, 
coidamos nos, facérese cruzada galeguista 
mais outa. 

O segredario do Auntamento de Carral 
o mesmo que o que foi alcalde, noso amigo 
D. César Otero, tiveron moitas atenciós 
para os viaxeiros cruñeses. Agasalláron-
nos ¿ u n café d'onore. Por elo jicamos mui 
obrigados. 

Témol-o orgulo d\mha nova xornada 
groriosa e exemprar. Si hai unha xuventu-
de de sapos en Oalicia/tamén xurde outra 
escolleita de homes que levan sua estrela na 
frente, pensando que non é con charangas, 
con xantares, con cantos d* Orfeón e adula
dos a persoaxes, c'o que se fai patria, inda 
que se fagan plataformas, 

E agora, irmáns, ¡¡a Compostela, o prói-
simo día 13!! 

O amor pol-a térra c o formcnto da sua 
dinifícación c progreso. 

Pobo que recobra a sua fala, recobra 
íamén o seu espíritu. 

DO GRAN POETA DA NOSA RAZA 

S O I L T O D O T T 1 3 - A . 3 D O 

¡O meu sonó labrego! Unha casiña 
preto do río ó abrigo dos piñales, 
con piornos y-alboyos nos cúrrales 
e palleii'os na eirá e na curtiña. 

O pó da casa un muiño cantareiro 
ó son da lira d'ágoa que enche o caño, 
baixo o maino agarimo d'un castaño 
y-os amorosos brazos d'un cruceiro. 

Todo ó longo d'aberta do muiño 
tortas e vellas cepas de albariño 
c'os asios mestos no bendito outono. 

E un ferrado de térra por facenda 
pra prantío e xardín; libre de renda, 
diesmo a Dios sin foreiro nin mais dono. 

I I 
San argullo da casa, unha lareira 

na que arderán enteiros os carballos, 
arrodeada de afumados tallos, 
con forno cheo e forte gramalleira. 

E do invernó ñas noites, cando o vento 
nos altos pinos seus doores laya 
e mistereoso rube dend'a praya 
a ronca vos do mar, no antigo asento 
de meus abós labregos e cristianos, 
presidindo o rueiro de aldeanos 
que a relocente labarada doura, 
oubir contar, doído, a un xornaleiro 
—follas sin escribir do Romanceiro! — 
a lenda triste d'unha reina moura. 

I I I 

I r á misa ñas festas y-a saida 
na paz do adro conversar c'os vellos 
d'eses ditos, costumes e consellos 
con que a vida do campo está tecida, 

Tral-o bomildexantar, mentras que a xente 
moza relouca no turreiro, leda, 
lér un libro no fondo d'arboreda 
ou visitar na vila algún párente. 

Y-o volver cara a chouza, paseniño, 
praticando d'anada c'un vecino, 
baixo a dourada craridá da tarde 
ir vertendo, 6 pasar, na aldea en calma, 
este saúdo todo mel da y-alma: 
«¡vaya con ben, paisano! ¡Diol-o garde!» 

Pra a miña muller 

i v • . 
As traicións y-ás inxurias xordo e cegó, 

sobre todal-as cousas d'este mundo 
arrolar meu amor, nobre e profundo, 
á redención do escravo chan galego. 

E si un día felís contr'a inxusticia 
nos agros celtas o cramor se escolta, 
ser dos primeiros en abril-a loita 
baixo a santa bandeira de Galicia. 

Seguil-a sempre, y-ou laval-o aldraxe 
d'ese feudal, sangrento vasallaxe 
que lie impon contra lei, a hirman Gástela, 
ou no aberto combate malferido 
6 pé d'un valo vello e frorecido, 
unha mañan de sol, morrer por ela! 

V 
E si o ceo dispon de outra maneira 

meu sinxelo vivir, facerme vello 
tendo a honra do nome por espello 
y-a probeza por dina compañeira. 

Vel-os meus fillos,para ben, criados, 
amantes do seu chan, traballadores, 
sin rebaixarse nunca ant-os siñores 
nin erguerse xamais ant-os coitados. 

E cando chegue o dia da partida, 
acollendo sin medo a nova vida, 
limpa a concencia de mundano lixo, 
morrer cristiano, baixo própeo leito, 
mandando, como éd'uso e de dereito, 
o corpo á térra, a y-alma á Dios que a fixo! 

V I 
ENCOMBNDA. 

A t i , miña muller, arca pechada 
que no seu fondo garimoso encerra 
o que me queda santo sobr'a térra, 
van estes versos de visión dourada. 

Eles diránche que, a través da vida, 
sempre, sempre miña alma soñadora 
pidéulle a Dios que na postreira hora 
cerré os meus olios esa man querida. 

E n'eles vai, paxaro cara ó niño, 
agardando que o acolla teu cariño, 
este meu rogo que a visión compreta: 

Quero na lousa que me dé sosegó 
esta palabra que ten luz: Gallego 
y-esta palabra que ten áas: Poeta. 

RAMÓN CABANILLAS. 

U N E N X E B R E 

O Direutor do boletín O TIO MARCOS 
D'A PORTELA e ferrolán. 

Sen embargo en Ourense donde mora 
fai moitos anos teñen por ourensano a Hi-
xinio Ameixeiras. 

E abofellas que lies sobra a razón pra 
consideral-o asina. 

II creou a festa d-os nenos probes, e gra-
zas á sua costanza y á sua autividá fai dez 
anos qu'os probes nenos desherdados d'a 
fertuna n-o día de Reises, teñen coma os ri
cos, roupa, xoguetes e pan. 

II foi quen creou a Irmandade dos Ami

gos da Fala gallega n-a cibdá d'as Burgas. 
11 o que n-o Ferrol chaman cónsul d'a 

cibdá departamental en Ourense pol-o que 
fai por canto c-o seu pobo d-orixen ten re-
laceon. 

II o que iste ano c-o gallo d'a festa d'a 
Santa Cruz, deu un aspeuto tan típico a 
cuas que abandonada fradición d'os Mayos 
que merecen as loubas de todos. 

Dise que c-o motivo da entrega d'a ban
deira ó coro Toxos e Froles, virá 6 Ferrol 
e falará n-a nosa meiga fala. 

Será cousa de ver se por unha vez xiquera 
se disminte o dito de que naide e profet3 
n-o seu peís. 

X. 

Verbas dos mes t res 
De Gabriel Alomar 

Hestó ricamente non comprendo a Es~ 
paña sen Portugal. Galicia, a rexión 
lusitana cPEspaña, foi no lirismo castelan 
o que a Provenm pra Cataluña. 

¿Xuntanza entre España e Portugal? 
Si; pro moito mais social que política. Fai
nos falla en primeiro termo mutua com
prensión; impoñendo silencio as imbecili
dades pobres co-as que enchimos cativos 
carraxes d'espadaña. Politicamente, qui
záis poderla chegárese a un acordó some
tíante o que axunta os Estados escan
dinavos. 

Sen unha somellanza de formas de go
bernó antr'os dous pobos, paréceme plató
nica aqueta arela. Unha Repubrica espa
ñola, seria oxe un paso considerabel pr'd 
xuntanza, apartada de maneira esplicita 
de toda unidade, e moito mais fautibel si o 
reconocemento da persoalidá de Cataluña 
poidese compretar ese fecundo rexuntamen-
to en Iberia. Eisí ficaria salvada, no posi-
bel, o equivoco fatal dos Poderes españoles 
no 1640, que deron a Portugal y-a Cata
luña unha irmandade hestórica de rebel
día. A nova Iberia quedaría costituída por 
tres persoalidás coleitivas, asiñaladas xeo-
gráficamente no senso da lonxitude. E esas 
tres sicoloxías compretaríanse, neutrali
zándose: o grupo oicidentál celta (galego-
portugués), o grupo central (Castela e seus 
somellantes no idioma, c'o pequeño grupo 
esceicional vasco) e o grupo oriental, cada 
un co'a sua língoa caraiterí'stica. 

Tense dito que si Felipe I I houbera 
posto sua corte en Lisboa, o porvir d}Espa
ña sería outro. En Toledo, a cidade impe
rial, que vive de lembranzas, ollaba eu un 
día a cativa corrente do Teixo, e pensaba: 
—«Este río, un dos maiores da Iberia, une 
as duas cidades simbólicas da Pen ínsua : 
Toledo, a que acocha no seu seo un pasado 
que empéñase en viviré, cadavre parásito 
sóbor do corpo d'España, e Lisboa, a que 
se despreguiza con todal-as febres da mo-
dernidá.— Onte Portugal desbotou os vellos 
poderes podrentos; oxe adiántase ñas trin-
cheiras onde hi tan dous mundos, e aparé
jase co'a libertade.» 

ada de D.a María la Brava 
o h os oito sábados I r n o s 

ĴOÑA María Guerreiro—de bastidores pra 
dentro saben porque He chamámol-a 

«brava», n'este caso sinónimo de zarina— 
^ounos unha tempada de «sábados bran-
Cos» que desexamos. ll'aproveite ó abono, 

tan distinto n'aparencia coma eclético en 
cuestiós d'arte. 

Oito obras parvas, a cal mais esvaída e 
artificiosa.-Por certo que D.a María se terá 
rido dos nosos xornás ó velos tan provin
cianos ñas gabanzas. 

Verdadeiramente se a dramática española 
d'hoxe non é mais que o que a compañía 
da Guerreiro nos amostrou, os americanos 
alcontrarán na pobreza creadora dos nosos 
autores un motivo novo pra sentírense mui 
alongados espritualmente da vella metró
poli. 

Moitas cousas cursis fixo a compañía 
«aristocrática» na Gruña. Pro ningunha tan
to coma «Campo d'Armiño» de Benavente. 
«Campo d'Armiño» é unha obra irresistibel 
pr'os homes cultos. Unha obra propia pra 
facer chorar as porteiras leutoras de folle-
tins. Non hai vulgaridá que n'ela non s'ato-
pe. Aquel persoaxe que intelpreta Díaz de 
Mendoza, «méteme en todo» ridícolo; aque
ta marquesa que encarna a Guerreiro—a 
Guerreiro do eterno xeito monótono—tan 
fora da realidá que quere seré nai e sin que 
nada lio impida, non o é; aquel rapaz que 
renega da que o pareu—exe de tod'a obra— 

coma si esto fose xa conflito na dramática 
moderna que pide cousas universás... Logo, 
unha chea de logares comúns retóricos. ¡E 
pra chegar a esto enterramos a Echegarayl 

Fálase da cultura. ¡Oh a cultura! E na 
hora d'amostrala a «xente ben» descobre a 
folla de parra. 

Os que s'entusiasmen con «Campo d'Ar
miño» non teñen dereito a falar de arte. 

Dentro de oito ou dez anos quenes hoxe 
apraudiron aquela cursi, falsa, obra de Be
navente, — «Colar d'estrelas» inda e mais— 
arripintiránse dos seus xuicios d'agora. 

Verdá é que a maoría do púbrico que 
hoxe soporta o cartel de «sábado branco» 
da Guerreiro aburriríase vendo repersentar 
«Hamlet» «Casa de muñecas» e «Os Tece-
dores».de Hauptman, por exempro. Sóbor 
todo a derradeira na que as toilettes elegan
tes, non figuran pra nada. 

Teatro que teña xente do pobo por prota
gonistas, non gusta. ¿Como ha gustar, pois, 
urr teatro galego no que haxa pasións la-
bregas? 

Por algo a Guerreiro- «desertou» do día 
de «Juan José». Conoce muy ben o cora
zón da a...ris...to...cra...cia. 

OS L O B O S 
por VICTORIANO TAIBO 

I 

— Ou ti , petrucio engoumado, 
¿Por qué saloucas, meu vello? 
Unha manada de lobos 
Montesíos e famentos 
Ten tristes y-espaventados 
Os labregos do concello 
Cando denoite, oubeando, 
Baixan da serra pr'os eidos. 
Ñas leiras sembran-o estrago, 
Ñas almas sembran-o medo. 
—¿E que fai a mocedade? 4 
—Doise do seu e do alleo 
Y-atenta ó mal dos viciños, 
Sairá mañá de cedo 
De montería pra serra, 
Y-eu da mocedade espero 
Que se porte cal de cote, 
Y-amostre cal son de rexos 
Os seu peitos, e de moles 
Os seus nobres sentimentos. 
¡Ouh, quen poidera axudal-os! 

Mais... ¡xa vou vello! 

I I 

—Ou ti, petrucio engoumado, 
¿Por qué saloucas meu vello? 
—Marchoume o filio meirande. 
Que era o meu único achego; 
Por loitador e garrido 
Tivo qne deixal-os eidos. 
Hai un lubicán na aldea 
De ruis, e mouros feitos, 
Cursario no ladroizio 
Lobo cal ningún famento, 
Coutadore das concencias, 
Cadea do pensamentOj 
Ena que enriba de nosco 
Debéu de paril-o inferno;. 
Y-as feras nunca perdoan 
0 que, valente y ergueito, 
Falalle as almas dormentes 
De Libertade e Dereitos. 
—¿E que fai a mocedade? 
—¡Vai de baila no turreiro! 
A paus os eivara a todos; 

Mais... ¡xa vou vello! 

L Ó S T R E G O S 

OS CATRO REXIONALISMOS 
TT̂ NDE que o rexionalismo tomou cartas de 
^natureza na nosa térra, surxiron catro xei-
tos de rexionalistas: parvistas, centralistas, 
libertistas e nazonalistas. Si os non conece-
des vol-os persentarei. 

P A R V I S T A S . 
Son a forza maor, mais sua forza é pasi

va, dormida, morta. inútil pra o ben e pra o 
mal. Forza que costituie a nosa xuventude 
falla de fé e de crénza, pol-a que pasa a 
vida, insensibelmente, coma pasa pol-as pe
nas baixas da costa a rompente do mar. 

Si lén o non fan por adeprender, pois 
atópanse fallos de senso pra elo; lén os filó
sofos pra impois nomeándós na conversa ou 
en esquirtos, adiquirir unha miuda capa de 
barnis de falsa cultura. 

Son os eternos escravos do di ben. Si 
algún dos prohomes a quen miran de xion-
llos—^non porque defenda o ideial ache ou 
&f sinon por sel-o xefe ou caudillo—o viran 
comendo cafiotoŝ —que algunhos os comen 
as acochadas—pol-a rúa, tende por seguro 
que os labregos atoparían unha fonda rique
za na venda do que agora queiman por non 
serviré pra outra cousa. Teñen o mundo por 
un xigantesco esceario onde hai que brilare 
ter lus, inda que ista seia com'á dos fogos 
fatos que sendo lus non alumea e sendo 
fogo non quenta, 

Pra eles perteñecer a unha agrupación 
ideialista, percisan ver na lonxincua un cá-
rrego de brilo ou un emprego d'estronicio. 
Os ideiaes en que non hai próisimos froitos, 
onde a labor e anónima e fai falla fé e cos-
tancia sin ter en premio nin unha soia e 
triste gabanza, non sirve pra eles. Son por 
ser; non son porque o son. 

C E N T R A L I S T A S . 
Os verdadeiros rexionalistas de folk-lore. 

Non son altivos nin pasivos: non .son nada. 
Gabán en castelan a fermosura do noso 
idioma e a dozura dos nosos cantos porque 
o ouiron dicir, non porque o sintan nin o 
comprendan. Naderon eiquí, coma puideron 
nader no Exipto, na China ou no Congo, 
pois ista cías de homes sin vountade, son 
fenómenos con que a sabia natureza eraba o 
conxunto viril de unha raza. 

Pra eles non hai outro ideial que as cou
sas feitas. Atoparon feito o centralismo e 
centralistas son. Si naderan escravos, segui-
ríano sendo co-a mansedume do boi que 
guiado por cativo rapas o sigue a onde 
aquel o leva, sin lembrarse que con some-
llante dono abóndalle non a forza que ten 
sinon o soio peso do seu corpo, pra desfa-
guerse d'él co-un sinxelo tirón da corda. 

Son os probes d'esprito que viven da 
esmola que lies dan. O verbe rebeldía o non 
teñen no seu dizonario. Onde os poñen, 
están. 

Eles virán as filas do nazonalismo, cando 
o nazonalismo esté feito. Son homes a colo
car de menos servizos que os calendarios de 
parede, pois mentras istos teñen unha folla 
pra cada un día, eles soio dispoñen en tro
ques de unha pra tod' 6 ano: a de mo
mias. 

L I B E R T I S T A S . 
Paxaros de conta. Escravos ó fin, acostu-

mados á tralla do dono, e que tendo puxos 
de redimirse e ser libres, queren dar un pulo 
até quedarse en libertos, pra non votar de 
menos a influenza do dono. 

Pregoan un rexionalismo con certos ribe
tes nazonalistas. Rexionalismo que hai que 
conquerir—según eles—sin estridencias de 
lenguaxe, con noxenta humildade, con pa
nos quentes. Aconsellan tempranza por re
beldía, agarimos por odios, e silenzo por 
berros, coma si de iste xeito chegáramos a 
conquerir o mais pequeño adianto pr'á nosa 
térra, ou coma s'íso non fora o que se veu 
faguendo até o de agora. 

A I R E S DA T E R R A 

Sohor de Qalicia como sóbor do pobo xudío parece pesare unha maldición. Os 
galegos somos para a maioría do mundo unha raza estrana. 

Os mais groriosos poetas y-escritores de Gástela aldraxáronnos ñas suas obras. 
E continua aldraxándosenos. Hoxe coma hontem. Non soyo en España, senon 
fora d'Epaña. 

Foi n'un xornal de Nova York, con motivo do viaxe de Mr. Oerard; foi en 
Bos Aires, por mediación da policía na persoa d'un irmán noso; foi na Habana, 
pol-a boca d'unha cociñeira española, metida a cupletista,—Amalia Isaura—quen 
n'un couplet nomeado «A Mulata» ridicoliza os galegos; foi na «Acción», de Ma~ 
dri, onde Ramón Peña, histrión despreciabel, pubrica as primicias d'un libro no 
que tamén se fai bulra da nosa maneira de falar; foi no «A B C», de Madri igoal-
mente, onde Xulio Cexador lembra d Galicia de barrendeiros; foi na zarzuela de 
Vives, onde porque os portugueses lies soupo mal que se nomease Vasconcellos un 
persoaxe bufo trocouse aquel nome por outro galego: o de Carballeira. 

Mais isto é d'agora, do momento. Tempos atrás Palacio Valdés, no «Imparcial», 
falaba da cutrería galega, e Gómez Carrillo traducía un libro francés no que s'in-
xuriaba á nosa raza, é Pérez de Ayala, na novela «A M> D. C.», encarnaba n'un 
estudante filio de Galicia tod'a porquería que poida dárese n'un rapaz, e Alba, 
pornunciando unha conferencia na Academia de Xurisprudencia, facía r i r a cantos 
o escoltaban, lembrándose do acento galego de Montero Ríos. 

...Pro inda mais. Gando «Celita» tourea ñas prazas castelanas ou andaluzas, 
si está de boas, nunca falla quen diga: «parece mentira que sexa galego, inda que 
pol-o pouco xeitoso amostra selo»: Y-unha escramación sometíante facían os cuba
nos e españoles de Cuba o veré os voos do noso aviador Piñeiro. 

Si; coma os xudíos; pior que os xudios, pois estes non teñen patria, pro con
servan sua língoa; pior que os xudíos pois temos vergoña de seré galegos, e pra 
que non se nos seipa que o somos, percuramos ocultare o acento. E soyo atopamos 
loabas en Gástela cando séndoo—según aló din—«non parecemos' galegos». Y-ó 
que lie din que non parece galego—ríaquetas térras—énchese d'orgulo. 

Eeis í , irnos negando a nosa patria, arrenegando da nosa natureza; eisí somos un 
pobo sen alma, unha Galicia «desgaleguizada», un territorio d'onanistas 
esprituales. 

Y-o acento galego, produce risa; y-en troques—fixádebos ben—o rudo acento 
catalán non a produce. E os catalás percuran subrayare o seu acento coma un 
timbre d'orgulo. E trinta millós d'homes. antros nosos labregos e traballadores y-o 
mundo d'orixen portugués, falan galego... 

¡ E hai quen di en Galicia que naide nos aldraxa, que os aldraxes de que fala
mos nos, os bós e xenerosos, son cousas dos poetas da terral... 

Somos unha raza estrana; unha raza que até que sinta na sua concencia seus 
deberes e vexa lostreguear a sua dinidá, será pior cen veces e cen veces mais mere-
cente de lástema que a triste raza xudía, falla d'un «territorio» coma nos, pro 
dona d'unha patria espritual: a que latexa na língoa. 

A nosa lingoa pra eles é letra morta. Que-
ren a Galicia en castelán e 6 cantarlle os 
seus quereres, soio fan adicarlle en cada 
agarimo unha poutada i en cada gabanza 
un aldraxe. 

Fitan a Galicia pol-o cristal Gástela e 
atópana fermosa sin verlle a probeza e va-
lente sin verlle a humildade. Lémbranse de 
Gástela pra esquecerse de Lusitania. Son tan 
malos e desleigados fillos, que odian á 
irman de raza pr'adicarlle os amores á ma
drasta. Son suas aspirazons: axionllándose, 
arrastrándose, conquirir un anaco de liberta-
de pra chegar a libertos. 

NAZON A L I S T A S . 
Sómolos nosco. Os ^ e xenerosos qu'em-

pregamos o noso idioma n'unha prosa baril 
i ergueita, que os que a non entenderon non 
souberon faguer. Temos poetas e tampouco 
choran: ¡berrán!. Gabanillas, Rodríguez Gon
zález, Taibo, López Abente e algunhos mais 
que istán con nosco, falan da térra asoballa-
da pra pedir xusticia e das inxurias pra 
pedir venganza. Son poetas nazonalistas, 
dos que non choran nin se laian coma fe-
mias. Siguen a escola de Curros e Pondal, 
os visionistas, os que mantiveron alceso 6 
través de unha época de poetas choros e de 
homes castrados, o agarimo á patria. 

Temos fe na loita é espranza no porvir da 
nazon galega. Somol-os rebeldes, os que 
iñoramos a humildade, os qu'empregamos 
estridencias de lenguaxe, os que predicamos 
odios pra recoller tempestades e qu'elas 
caian sóbor os curpabres do noso asoballa-
mento. Somol-os gardadores da tradizón da 
nosa raza, o pequeño feixe d'enxebres que 
han dar exempro as concencias dormidas 
dos nosos irmáns. Os que coidamos que o 
sacrificarnos pol-a patria é un deber, e o 
loitar pol-a libertade un dereito. ¡Ou gale-
gos ou nada! 

RICARDO GARBALLAL, 

SUSGRIGÉ m NOSA BkNDEIBA 
Derradeira suma 

Sra. Pura G-onzález de Lugrís 

Pesetas 
. . 20l25 
. . 2 

» Mercedes Fernández de Veiras. . 1 
> Eudosia Alvarez de Gabanillas. . 1 

Srta. Socorro Lugrís Orta . . 2 
» Pilar y Pura Lugrís 1 
» Hermitas López. . . . . 1 
» Amparo Peña 1 
» Plorinda Paredes . - 1 
» Maruxa Basanta 2 
» Sara Riveiro 1 
» Palmira López 1 
* Anxela Ruibal 1 
* Maruxa Palazuelos 1 
* Africa Cervigón 0£25 
» Matilde Díaz Baldricht. . . V . . 0£50 
» Emilia Díaz Baldricht 0l50 
» María Luisa Gabanillas . . . . 0'50 

Por xunto. SS'OO 

O D E R R A D E I R O P R E C U R S O R 

GANDO GUMPRE OITENTA E GATRO ANOS 
^ PRÓISIMO día de-

zasete cumpre 
oitenta e catro anos 
o noso patriarca don 
Manuel Murgu ía . 
Queremos adicarlle 
unha garimosa lem-
branza con tal moti
vo. E un deber da 
nosa xuventude. Os 
novos temos d'ono-
rar os vellos, os an
cianos coma o ilustre 
presidente da Aca
demia Galega que 
puxeron no chan á-
semente dos santos 
ideás que axiña coi-
damos que darán 
froito. 

Murguía, ese ve-
lliño miudo, enchis-
teirado, de longo ga
bán ; de brancos 
cábelos e de peía 
branca, de xeito 
echegarayesco, que 
paseia pol-as rúas 
cruñesas a cotío, é 
coma un capítolo da 
nosa Hestoria. E o 
úneco « Precursor » 
supervivente; pre
cursor do rexionalis-
mo, precursor da de
mocracia, precursor da literatura. Gompa-
ñeiro da divina Rosalía, él sabe das grorias 
e das amarguras do vivir; él puxo os ce
mentos da Hestoria de Galicia; él foi o pri-
meiro que escribíu na España, n'esa prosa 
castelana, limpa, transparente, valeira de 
retoricismos e chea d'emoción, que hoxe 
cincela con éisito outro paisano noso: don 
Ramón del Valle Inclán. 

Murguía, como naide, alumeou as fontes 
da nosa concencia hestórica. Murguía tro-
nou con carraxe e xenreira d'apostol, con
tra do criminal caciquismo. Murguía puxo 
por ves primeira sóbor do tapete rexional 
o estudo sereo dos probremas da térra. Foi 
precursor en todo: até na orixinal maneira 
d'escribir do americano Vargas Vilas. 

E o «home representativo» d'unha época 
groriosa que co'a sua desaparición do mun
do ofréceranos unha efeutiva solución de 
continuidad; coma un elemento valioso pa
ra o estudo da que poidéramos chamar 
nosa geología social contemporánea. 

Murguía é forte, baril pesi-a cativeza do 

M A N U E L M U R G U I A 

seu corpo Sigue sendo a sua unha alma 
moza. Home de febra enxebre, coma os 
vellos carballos, cando se sinten desenrrai-
gados, inda ten, pra ofrecérnola, a soma 
verde das derradeiras follas, ñas que cantan 
os paxáros y-o sol brinca feito frangullas 
de luz. 

Vello, nobre e venerabel mestre: A NOSA 
TERRA facéndose intélprete do sentiré sinxe-
lo e sinceiro de todal-as Hirmandades da 
Fala, co'a mel do afeuto nos labios, escribe 
mellando a pruma en sangue de xenerosidá 
e de xusticia—que é sangue d'unha outa. 
xuventude que leva a estrela na frente e no 
peito o cantar—estas liñas latexantes d'amo-
re. D'amore pra vostede; de carraxe pr'ós 
que vostede odiou. 

¡Por moitos anos, patriarca da Terra! 
Que os que camiñen pol-a sua veira o ollen 
con respeto, se non saben—¡ pobres d'eles 1 
—sentiré ademiración... 

Pubricamos agora unha poesía que como 
lembranza do novo aniversario do insine 

hestoriador galego nos dou o notabre pubri-
cista Euxenio Carré e Aldao, que val mais 
que moitos farsantes agasallados un día sí 
e outro tamén. 

Védea eiquí: 

A MURG-UÍA 
Eu quero n-este día, o corazón erguido, 

contarvos do petrucio a loita longa e dura: 
¡ Se fun seu compañeiro ñas horas de amargura, 
testigo dos seus trunfos tamén o teño sido ! 

¡ Seus trunfos, si ! Por certo, ben dinos de ala-
pois fixo dos ilotas d'un pobo adormexado, (bánza 
un pobo que conscente esculca seu pasado 
e aíenta no seu peito o lume da esperanza 

El libertóu os nosos do enervadoiro mol: 
tiróulles da ignorancia a escravitu que aferra; 
e a un pobo que cravaba os olios sempre en térra 
o fixo ollar o Ceo de cara para o Sol. 

Erguéu, a quen tremante, n'osóu se ter en pe: 
á boxe eneren que raza, n-outrora prepotente, 
marcóulle do destino a ruta refulxente 
e camiñar adiante a fixo pol-a fe. 

El, deu á doce fala, o termos devoción, 
facendo que os poetas erguéramos altares 
e que ñas melgas follas dos Aires e Cantares 
tivera noso pobo seus libros de oración. 

De aceiro para a loita, non soubo se torcer 
e forte, cal-a pena, na fera acometida, 
a custa do seu sangue, a patria xurde á, vida 
e a obra redentora ebegóu a frolecer. 

A térra agarimosa, seu sangue recolléu, 
que non en térra estérea caíu v i r i l sementé, 
e a patria, boxe o coroa, cinguíndolle na frente 
loureiros e guirnaldas c'as froles queteceu. 

Se os días xogorales á patria doiillos él: 
se feros e amafguexos libón no seu camino, 
n-ancianida gloriosa líos premia c'o cariño 
o pobo libertado na térra de Israel. 

EUGENIO CAERÉ ALDAO. 

PEA QUE VEXAN OS CEGOS 

¡iiiDÍ ido! 
TTUI pouco tempo que m'atopo n'a miña te-

rra, dempois d'unha longa estanda en 
Madrí de mais de vinte anos, e con verda-
deira satisfaición á pouco de tornar pra ela, 
veño sendo testigo d'un ridente alborear, 
nado n'ista fermosa cibdá d'a Cruña, albo
rear n'o que vai camifiando Galicia con pa
sos de xigante que nos ha de levar a fermo-
sas obras. Lonxe d'eiquí, n'a miña vida n'a 
Corte, en cantas ocasiós tiven chameime 
galego con tanto mais orgulo canto que 
vía mais veces d'as que quixera o erro lasti-
meiro que de nos teñen formado esas xentes 
d'alleas térras, qu'en boa hora sea dito, non 
conseguiron roubarme nin un anaco xiquera 
d'o cariño, é d'ademiración que sinto pol-a 
miña; cariño que quixera hoxe poder refle-
xar c'a pruma c'a mesma fidelidade que o 
sinto drento d'o meu peito. Obrigado pol-os 
meus sentimentos de bon galego dou ao pre-
lo istes ringlós c'o deseyo y ó pensamento 
de que fago unha labor traballando con ardi-
mento pol-a nosa causa, úneca maneira de 

que todos facendo o mesmo podamos che-
gar a resultados práiticos d'os que nos ha
chamos tan fallos. 

Galicia até d'agora foi ó que os gober
nantes quixeron que fora. Dende hoxe en 
adiante buscando ó seu rexurdimento é co
do el óengradecimento do pobo berra e berra 
forte porque así se debe facer cando o berro 
vai empuxado pol-a xusticia. ¿Por qué 
berramos? porque queremos o que até 
d'agora non tivemos; personalidade. Non 
pedimos tolerías. ¿Por qué nos atopamos 
tan deixados d'a man de Deus pol-os gober-
nos? ¿E que somos tan pouquirrichiña cousa 
que non se nos ve na carta d'España? 
Outros pobos hai que sendo coma nos é 
algús ainda menos, ven con fartura satisfei-
tos seus deseyos. 

Os nosos probremas, os probremas que 
temos que resolver é dadle xeito n'a reali-
dade son moitos, mais todos hánse ir levan
do a cabo pouco á pouco. O pirmeiro no 
que debemos fixarnos e no caciquismo. 
Temos que desbotalo do noso chan. En 
poneos lados ó caciquismo botou raíces tan 
fondas coma n'a nosa térra, dando vergoña 
ver que autoridade toma n'algús pobos. Im-
pónsenos contr'a vountade pol-os gobernos 
que sin il non pederían gobernar pra eles y 
esa forcia imposta non debemos cpnsentila. 

E cárrega moi pesada pra lévala as costas 
é tan calados. Camiñamos co-el á pasar, a 
seguir vivindo como até eiquí sin aspira-
ciós y ese non é o noso ideal anque poida 
ser ó d'otros porque non esta n'a nosa san
gue que nos ferve á cachón. Debemos cami
ñar co progresó dos tempos que nos dice 
que baixo d'o aire mal olente é cheiroso do 
caciquismo asovallante, nin hoxe, nin ma-
ñán, nin nunca chegaremos á ser mais do 
que somos, esto é, ó mesmo que decir que 
nunca chegaríamos á ser nada. 

Por boa ventura é pr'a nosa dita as ilu-
siós non poden ser maiores y os ventos 
vefien ao noso deseyo. No meu peito como 
n'o de todos latexan deseyos é alentan es-
pranzas moi grandes é moi xustas. 

Galicia, a nosa térra, coidábaa morta, pro 
confeso qu'e n'esa crencia non estaba n'o 
certo. Víase sumida n'un fondo sonó, tan 
fondo que páresela non chegar nunca ó día 
de dispertar d'il, pro hoxe érguese chea 
d'alentos farta de tanta inxuria. Ten direito 
á vida é por iso berra é por iso recrama. 
Quere ser libre y-os pirmeiros esforzos, os 
pirmeiros puxos que fai pra recobrare á 
libertade perdida n'unha data inolvidabre, 
son esforzos cheos de fe, pra desbotar lonxé 
da sua veira, canto lonxe poida, á política 
centralizadora que'a envolve c'as suas redes. 
Nobre causa a da sua libertade e nobre 
bandeira á qu'ergue n'a loita, á bandeira d'o 
rexionalismo n'o qu'istá ó noso rexurdimen
to. Os bos galegos, os verdadeiros fillos 

d'ista térra traballamos é loitamos cheos de 
fe por ela. ¡Adiante qu'imos por bon ca-
miño! 

XESÚS FARIÑA. 

Na Cruña 27 de A b r i l de 1917. 

U N BOO CONSELLO 

D I O G R A N E N X E B R E . . . 

E parézeme ben a orientazión que irdes 
dando aos rexionalistas gallegos: a nezesi-
dade ausoluta de oferzeren á causa un total 
e compreto sacréfick). Os que se din rexio
nalistas—-e mais na Gruña e n'outros pobos 
vexo algús—e adican toda a sua vida a 
millora propia: püsición, soldada, millora 
de soldada, eicetra, eses son os fariseos da 
causa, os que retrasan o seu trunfo, polilla 
de logreiros; e ainos que desenmascarare, 
porque matan, de feitQ, todo o labor noso, 
a costa de que Galicia tarde mais do debido 
en chegar a seré autónoma e dona do tra-
bailo gallego. 

O que non teña peito pra sacréficárese 
diariamente pola causa, ese non merez usur
pare o nome de rexionalista gallego, e moito 
menos merez que se lie deixe amparárese 
del, pra o seu logro e porveito, a costa nosa. 

Eses epicúreos do Rexionalismo, padri-
cadores da redención de Galicia pra iren re-
dimíndose eles debémolos botare pra as er-
gástulas, coma escravos que son dos nosos 
verdugos. E non consentírelles que alter
nen con nos. E non lio consintire, dicindo 
púbricamente por qué. Si eles atenden so-
mentes ao seu porveito, noraboa; pro non 
consintamos a eses adulos dos nosos verdu
gos formaren de par de nos, cando lies 
convén. 

Os rexionalistas gallegos non podemos, 
polo d'oxe, ter outra regra que a do sacré-
ficio pola causa. A mais esa riguridade será 
a nosa forza. A mais esa riguridade a d'es-
tar patente de cotío ñas nosas falas, e ainda 
moito mais nos nosos feitos. 

Saudando a todo los rexos redautores de 
A NOSA TERRA, permitídeme que vos diga 
estas verbas do meu Libro de Consagración: 

Sede poetas nos versos, e sédeo tamén, 
N fieles ao voso programa, no voso vivir. 

AURELIO RIBALTA, 

DO M E U , F E I X E 
A bandeira. 

As donas e donicelas da Cruña van aga-
sallare á Irmandade d'aquela vila coa ban
deira. Moi ben. Mais eu non son moi amigo 
de bandeiras e de símbolos. Todos iles son 
berze da preguiza inteleutual. Cando nos 
pobos non hai contenido de pensamentos, 
déitanse no leito dos símbolos, pra descan
sare, e dormen mainamente n ' i l . Cando as 
razas non saben ó que pensan e porque ó 

pensan, coidan qu'os símbolos son pensa-
mento e ideia. Uuha bandeira pode seré 
faro que guíe, mais pra qu'o sexa e perciso 
qu'os que camiñan, os pelegrinos que van 
eos pés dispidos, seipan que a bandeira non 
é outra cousa q'un signo, que leven a ideia 
repersentada no mais fondo da y-alma. 

O escultore qu' aldraxou feramente a 
Praza compostelana sirveuse dos símbolos 
pra'disfrazare o aldraxe. Na Praza hay catro 
edificios que, según "o pobo, son símbolos 
da Xusticia, da Cencia, da Caridade e da 
Fe. Y-o artista (?) simbolizou ises símbolos, 
porque no seu miollo non atopou ideias pra 
levare as pedras a grandeza d'aquel amben-
te. ¡Y-os amigos das meiroas—aquelo é 
unha meiroada — gabaron o autore pol-o 
seu acertó! 

No cuño da Irmandade ferrblán hai unha 
fouce con un punto interrogativo debaixo 
d'ela. E ningún, ou cuáseque ningún dos 
asociados soupo interpretare o símbolo. 

•¿Saberán os galegos ó que quér decire 
nosa bandeira? ¿Non coidarán qu'é un es
tandarte mais pra faceré bonito? 

XAIME QÜINTANILLA.. 

O Ferrol, 2 Mayo 1917. 

Penetrando— 
Dixo un xornal cruñés ó que He fixo coro 

outro ferrolán, falando do preito dos consu-
meiros da Gruña que á esto millor que a 
tanto lírico Deus Fratresque Gallaetice de-
beríase atendere. 

A esto e a mais que a esto vimos nos 
atendendo. Coma que queremos atacare as 
doenzas do centralismo pol-a raíz, non 
pol-as follas. 

E eisí hoxe protestamos contra do ausur-
do, vergoñoso e sospeitoso Real decreto que 
con data 19 d'Abril derradeiro fixo o señor 
Gasset ordeando a revisión dos contratos 
d'obras municipás feitos dende I.0 d'Agosto 
do 1914 e facultando os gobernadores civís 
pra elevar os prezos fixados nos mesmos, 
c'o pretexto de que co'a guerra, encarece-
ron os materias de costrución. 

Casares Quiroga ergueua sua voz elocuen
te, chea de valentía, no Concello cruñés pra 
soster que por dinidá y-economía hai que 
repeler aquela agresión do menistro de Fo
mento. 

Namentras, o xornal abogado dos consu-
meiros pecha a boca pra non enoxar ó fu
nesto Gasset. ¡"Ai, colega que se nos ve a 
orella! 

Mais axiña se colle a un rexionalista de 
labios afora que a un nacionalista sinceiro. 

> I 'ff. 

A «Mutualidade escolar da Escola nacio
nal de Caranza», modelo d'entidás á moder-
na, que preside dinamente noso amigo 
Antón García, rapaz enxebre e culto, pubri-
cou un folletiño con motivo da festa do 
árbre. 

Todol-os traballos que n'él aparecen son 
escritos no galego, agas dous: o do inspeitor 
de I.0 insino e o do mestre D. Antón Cas-
tiñeira. 

Mais non ten nada d'estrano. Ese inspei
tor e ese mestre non conecen o noso idioma; 
non son nados en Galicia. 

Coma que un é de Lugo e do Ferrol o 
outro. • 

>: :•: >: 
En troques, o culto xesuita P. Celestino 

García Romero—a quen xa temos loubado 
n'esta folla—ven pubricando formosos tra
ballos galegos en prosa e verso no notabre 
boletín compostelán Catecismo de Niños y 
Niñas. 

E por eles lie damos nosa embora. 

>i >; >i 
Fíxose en Barcelona a «diada» de Pi y 

Margall. Todol-os españoles repubricanos 
gabán sua lembranza. Pro como di mui ben 
La Veu de Catalunya, o fracaso de D. Fran
cisco foi o mais deloroso. 

A asimilición castelana fixo estéril o seu 
esforzó inteleutual. Os mesmos que se cha
man federales soyo recordan os seitarismos 
do mestre. A sua fórmula astrauta de federa
lismo relacioada co-as nacionalidades todos 
a esquencen. 

Y eisí Pi y Margall antr-os seus sigue 
sendo un «solitario». Si vivirá hoxe tería de 
seré nacionalista. Porque nos seus notabres 
libros moitos elementos biolóxicos fondoní
simos do nacionalismo, inda non tiveran 
estudo. 

^ >i >i 
La Voz del Obrero, boletín sinceiro, orgo 

dos sindicatos obreiros da Gruña, no que 
poñen sua man prumas ben talladas que 
nada teñen.d'envexarlles os profesionás do 
xornalismo, pubricou no derradeiro número 
un artigo gabando o xeito oportuno dos 
«Amigos da Fala» de facer un auto lembra-
tivo dos mártires de Carral, 

«Ali, en preño campo—di o querido co
lega—todol-os amantes da redención cida-
dana e campesina teñen de facer chegar 
seus berros de protesta e de lembranza á 
todol-os ámbitos da nosa rexión, viveiro de 
caciques malandrís.» 

Onóranos a gabanza de tan sinceiro bole
tín. E coma él coidamos que na sociedá 
española o proletariado é, desgraciadamente 
a úneca clás que inda mantén aceso o espri-
to de rebeldía. 

!«i & 'ff. 

A Liga dAmigos de Santiago de Mera 
(Ortigueria) que tanto traballa pol-o progre
so agrario e gandeiro da comarca, organizou 
n'hora boa unhas conferencias de moito 
intrés. 

A primeira estivo á cárrego do Sr, Her
nández Robredo; a segunda, douna o señor 

Rof Cbdina (catalán exemprar que sinte a 
Galicia e que leva feito moito pol-os nosos 
labregos). 

Axiña se darán outras. Merece loubas a 
Liga dAmigos de Mera. Meréceas tamén a 
lembranza de D. Luciano Pita que tanto fixo 
pol-a gandería galega. 

E fixádebos n'este dato curioso: quenes 
mais traballan pol-o progreso agro-pecuario 
da nosa térra non son nados en Galicia: non 
é galego Hernández Robredo, nin Rof Co-
dina, nin Garcyibarra, nin Hernansáez nin 
varios mais que axudan os nomeados, na 
sua cultural cruzada. 

E logo, tanto rexionalismo... de discurso 
cursi; tanto arroto rexionalista elocuente de 
final de xantar, ¡Farsantes! 

>I >I >I 
E l Noroeste di na sua seición «Para andar 

por casa», do día 4. 
«La asociación musical Toxos e frores 

que es sumamente gallega en todo menos 
en el título, puesto que flor en el dialecto 
regional se dice carabel..,* 

Esta si que é boa. De maneira que (jcara-
bel? ¡Vaites, vaites! 

Os carabeles das árbores froitás ¿non? ¿E 
frorido, e frorescer^ non pederemos dicilo? 
¿E aquela barcarola de Gomes Charino? 

«As frores do meu amigo 
Briosas van no navio. 
E vánse as frores 
D'aquí ven con meus amores...» 

Poida que nos séculos XI I e X I I I , en que 
froresceron os trovadores galegos, non sou-
peran tampouco o que dicían. 

Como non o sabía Curros ao escribir: 

Cando ñas festas maores 
Era esperado o gueiteiro 
Botábanlle as nenas frores 
Ledas copras os cantores 
Foguetes o fogueteiro. 

>i >; >i 
O xornal rexionalista da Gruña pubricou 

no día 2 uns versos graciosísimos, dicindo 
antre outras cousas: 

«i... un pastoril asunto 
para Os Amigos da Fala!. 
Para más naturalismo; 
de cuando en cuando, la vaca 
sin usar papel higiénico... 
¿entiende el lector?... Pues basta. 

—¡Ei, Carballeira! 
¡Deus e tres frascos, carainas!» 

Esto non somella moi rexionalista; pero, 
con certeza, eses versos conteñen todo o 
ideal do xornaliño. 

L I T . E I M P . R O E L . - C O R U Ñ A . ' 



A J S T O S A T E R R A 

( S . e n C . ) 
M A L A G A 

Cosecheiros, esportadores de viños seleitos 
da España, oxén, anisados, ron, coñac, etc. 

Son os únicos donos das marcas de moito 
creto e sona chamadas 

ANÍS DOUS MONOS 

RON LA LUCÍE 

OXÉN SUPERFINO 

Pra encargos, na Gruña, rúa do Orzán, 144 

P E D I D E S E M P R E 

C H O C O L A T E S B f U N D A R I Z 
V E N D E N S E E N T 0 D 0 L - 0 8 C O M E R C I O S 

D' U L T R A M A R I N O S 

Ronda da Goruña, 22. L U G O 

C O N T O S G A L L E G O S 
— DE — 

A S I E U M E D R E 
Pol-a cativa cantidá de dous reas podedes 

ter risa unha semana enteira. 
Véndese na Libreiría de Lino. 

L A B R E G O S : 
Si queredes encentar a peste das patacas, 

vacólos (vides), hortalizas, etc., e doblar a 
oolleitad aqueles pro Jjj^JJQ Q£ COBRE 
ductos, empregade o 

Pedido prezos e condiciós ós 

Granfles M e e s de Ferretería, filtros e Pintoras 
D E 

Romero Hermanos 
Concepción Arenal, 1 e 3; Iglesia, 90 e 92, 

e Canalejas, 77 

F E R R O L 

H . L A P A L O M A 
— DE — 

Ramón Morandeira 
Este espréndido estable cimento, si

tuado no mais céntrico da poboación, 
axeitado á outura dos millores da sua 
eras, conta con espazosas e aireadas ha-
bitázons, boa e abundante mesa, un ser-
vizo puntual i esmerado, e asistenza fa
cultativa pol-o enxebre e renomado dou-
tor A. Otero. 

Fonte de San Antón, 20 - Santiago 

L E U T O R E S : 
Quen queira ter un traxe boo e xeitoso, e 

que lie coste pouco diñeiro, qu'ó faga na xas-
trería de 

Xosé Várela 
C I R C O , 1 6 - B A I X O — V I G O 

FABRICA BE BISELAR, GRABAR 
E DECORAR CRISIAL 

5>4f<! 

Espellos de Venecia e de tocador, lisos e 
biselados. 

Rótulos grabados e vidreiras artísticas. 
Lúas de grandes tamaños e grosuras. 
Vidros impresos e de todal as eras. 
Baldosas pra pisos. 

Narciso F . P e r e i r a 
ORZAN, 76 E SOCORRO, 37 E 39 

A CHUÑA 

VIIOS BRAICOo E TITO 
Riveiro: Arnoya fino. 
Rioxa: .Federico Paternina. 
«Rioxa Ollauri» especial pra familias. 

Botella sin casco: 0;55 ptas. 
Pedidos: W . L O S A D A 

HOTEL CONTINENTAL 

Os " P r e v i s o r e s do P o r v l r " 
S O G I E D Á M O D E L O , E S P E L L O D E P A T R i O T I S N I 

Chegoii a 40 ¡niUús úe metas úe atorro 
en ÚOBB anos 

A súa representación na Cruña, ten as ofici
nas no número 45-2.°, da rúa Real. 

N A Z O N A L I S M O G A L L E G O 
A NOS A. AFIRMACION REXIONAL 

{2* EDICION) 
Libriño ben imprentado nos modernos talleres da 

«Voz de Galicia» con xuicios e opiniós de Rodrigo Sanz, 
Porteiro, Banet, Fontenla, C alvo, Casares, etc., por An
tón Villar Ponte. 

Véndese a 50 céntimos.— Os pedidos faránse ó auto-
re, no Regó d'Auga, 4-1.o — Gruña. — Os susmtores 
d'este boletín pederán adquirilo á mitade do prezo sifía-
lado. 

G Q M P A G N I E G E N E R A L E 1 R A N 8 A T L A N T I 0 U E 
VAPORES C O R R E O S DE GRAN VELOCIDADE 

SERVICIOS D I R E I T O S D E N D E O PORTO DA CRUÑA 

Para á Habana, Veracrús, Porto Rico, Santiago de Cuba, Nova Orleans, Nova York e combinación pol-o ferrocarril para 

calquera punto dos Estados Unidos. 

Ademite pasaxeiros de primeira (varias categorías), segunda, preferencia e terceira clás, e carga. 

Os emigrantes e todol-os equipaxes, son levados a bordo por conta da Compañía. 

Para toda clás d'informes sóbor de datas de sai da, precios do pasaxe e tipos de flete, dirixirse ó seu Consignatario 

I I . Micandro Far iña 
Rúa de Compostela, esquina á Praza de Lugo 

NOTA. — Quedan sin efeito todal-as tarxetas de visita, pois non se deixa entrare a bordo. 


